
ԵԶՐԱԿԱՑՈՒԹՅՈՒՆ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ  ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՄԻՋԵՎ՝ ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՀԱՍՏԱՏՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

2018թ. հոկտեմբերի 25-ին Աստանայում ստորագրված «Հայաստանի Հանրապետության առողջապահության նախարարության և Ղազախստանի Հանրապետության առողջապահության նախարարության միջև առողջապահության բնագավառում համագործակցության մասին» համաձայնագրի առնչությամբ կարևորում ենք վերոնշյալ փաստաթղթի ուժի մեջ մտնելու համար Հայաստանի Հանրապետությունում անհրաժեշտ ներպետական հետագա ընթացակարգերի ձեռնարկումն ու իրականացումը: 
Վերոնշյալ Համաձայնագրով կարգավորվում են առողջության պահպանմանը և վերականգնմանը՝ ուղղված համալիր առողջապահական ծառայությունների տրամադրման, դեղագործական գործունեության, գիտական և բժշկական կադրերի պատրաստման, գիտական մշակումների համատեղ իրականացման, առողջապահության ոլորտում տեղեկատվական և հաղորդակցության համակարգերի մշակման և ներդրման, առողջապահական համակարգերի բարեփոխումների, տարածքի սանիտարական հսկողության միջոցառումների անցկացում պահանջող հատուկ վտանգավոր վարակների, վարակիչ (մակաբուծային) հիվանդությունների տարածման սպառնալիքի դեպքում փոխօգնության և փոխգործակցության, միջազգային բժշկասանիտարական կանոնների ներդրման ոլորտում համագործակցության և այլ ոլորտների իրավական մեխանիզմները: 
Ուստի, Հայաստանի Հանրապետության և Ղազախստանի Հանրապետության կողմից նշյալ Համաձայնագրի հաստատումն ու դրա ուժի մեջ մտնելը կարևոր նշանակություն կունենա երկու երկրների միջև առողջապահության ոլորտում համագործակցությունը կանոնակարգելու և խորացնելու տեսանկյունից, ինչը համապատասխանում է Հայաստանի Հանրապետության վարած արտաքին քաղաքականությանը և մեծապես կնպաստի հայ և ղազախ ժողովուրդների միջև բարեկամական կապերի ամրապնդմանը:
Հաշվի առնելով վերոգրյալը՝ 2018թ. հոկտեմբերի 25-ին ստորագրված «Հայաստանի Հանրապետության առողջապահության նախարարության  և Ղազախստանի Հանրապետության առողջապահության նախարարության միջև՝ առողջապահության բնագավառում համագործակցության մասին» համաձայնագրի հաստատումը Հայաստանի Հանրապետության վարած արտաքին քաղաքականության առումով նպատակահարմար է։

